
Иш рақами: 1-1006-2004/412
А Ж Р И М

(Ярашув муносабати билан жиноят ишини тугатиш ҳақида) 

2020 йил октябрь ойининг 28 куни, жиноят ишлари бўйича Тошкент шаҳар Чилонзор туман суди биносида, очиқ суд мажлисида, раислик қилувчи, туман судининг судьяси О.Мухаммадиев, судья ёрдамчиси С.Турғунбоевнинг котиблигида, тарафлардан давлат айбловчиси, Тошкент шаҳар Чилонзор туман прокурорининг ёрдамчиси Ш.Ўткиров, гумон қилинувчи Ш.Зуфаров ва унинг ҳимоячиси “Musaffo Garant” адвокатлик бюроси адвокати Ю.Хасанов, жабрланувчи Х.Утаев ва жабрланувчи Ш.Сайдалиевнинг қонуний вакили Р.Файзиевнинг иштирокида, Ш.Зуфаровга оид жиноят ишини, карантинга кўра, видеовызов тартибида, Imo, telegram интернет дастурлари асосида кўриб чиқди.
Зуфаров Шерзод Шавкат ўғли – 19.10.1992 йилда Тошкент шаҳрида туғилган, миллати ўзбек, Ўзбекистон фуқароси, маълумоти тугалланмаган олий, “Balton Trading Asia” ШК ишчи, бўйдоқ, муқаддам судланмаган, Тошкент шаҳар Чилонзор тумани Гулистон МФЙ 15-уйда яшайди.
Суд, ишда тўпланган ҳужжатларга ва суд муҳокамасида текширилган далилларга баҳо бериб, қуйидагиларни

А Н И Қ Л А Д И :

Дастлабки тергов даврида тўпланган ҳужжатларга кўра, 26.08.2020 йилда соат 10:30ларда Чилонзор тумани КХАЙ кўчаси 10-уй олдида Ш.Зуфаров бошқарувидаги оқ рангли давлат рақам белгиси 01F-525LA “Спарк” русумли автомашинада ҳаракатланиб, йўлнинг четида ҳаркатсиз ҳолда турган фуқаро Сайдалиев Шухрат Холматжонович бошқарувидаги оқ рангли давлат рақам белгиси 01 U 777 UA бўлган “Малибу-2” русумли автомашина ва фуқаро Утаев Хуршид Хамзаевич бошқарувидаги кул рангли давлат рақам белгиси 30 V 909 TA бўлган “Ласетти” русумли автомашиналар билан тўқнашган.

Суд тиббий экспертизасининг 14.09.2020 йилдаги 3104-Х-Хал-хулосасига кўра, жабрланувчи Ш.Сайдалиевда бош мия ёпиқ жароҳати, бош мия чайқалиши, чап сон суяги кустлар остидан ёпиқ синиб силжиши, ўнг ва чап болдир суяклари юқори ўрта учлигидан бўлакларга бўлиниб ёпиқ синиб силжиши каби тан жароҳатлари борлиги, ушбу тан жароҳатлари умумий меҳнат қобилятини 33%дан кўпини йўқотишга олиб келиши, оғирлик даражасига кўра Оғир тан жароҳатлари туркумига киришлиги аниқланган.
Ш.Зуфаров Ўзбекистон Республикаси ЖК 266-моддаси 1-қисмида назарда тутилган жиноятни содир этганликда гумон қилинган.
Суд мажлисида гумон қилинувчи Ш.Зуфаров, жабрланувчи Х.Утаев ва жабрланувчи Ш.Сайдалиевнинг қонуний вакили Р.Файзиевлар ариза билан суд мажлиси раисига мурожаат қилишиб, ярашганликлари муносабати билан жиноят ишини тугатишни сўрашганлар. 
Гумон қилинувчи Ш.Зуфаров суд мажлисида, ярашув тўғрисидаги аризасини қувватлаб, айбига тўлиқ иқрор бўлиб, ҳозирда жабрланувчига етказилган моддий ва маънавий зарарлар тўлиқ қоплаганлиги, улар ўзаро ярашганликлари сабабли айблилик масаласини ҳал қилмасдан туриб, жиноят ишини тугатиш ҳақида кўрсатув берди.

Жабрланувчи Х.Утаев суд мажлисида, Ш.Зуфаровга нисбатан даъвоси йўқлиги, унга етказилган моддий ва маънавий зарарлар қопланиб тўлиқ бартараф қилинганлиги, ярашиши учун бирон-бир тазйиқ бўлмаганлиги, улар ўзаро ярашганлиги сабабли Ш.Зуфаровга нисбатан жиноят ишини тугатиш ҳақида кўрсатув берди.

Жабрланувчи Ш.Сайдалиевнинг қонуний вакили Р.Файзиев суд мажлисида, Ш.Зуфаровга нисбатан даъвоси йўқлиги, унга етказилган моддий ва маънавий зарарлар қопланиб тўлиқ бартараф қилинганлиги, ярашиши учун бирон-бир тазйиқ бўлмаганлиги, улар ўзаро ярашганлиги сабабли Ш.Зуфаровга нисбатан жиноят ишини тугатиш ҳақида кўрсатув берди.

Ўзбекистон Республикаси ЖК 661-моддасига биноан, ЖК 266-моддасининг 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчилар билан ярашса ва етказилган зарарни бартараф этса, жиноий жавобгарликдан озод этилиши мумкин.

Ўзбекистон Республикаси ЖПК 84-моддасининг 4-қисмига асосан, жабрланувчи ЖКнинг 661-моддасида назарда тутилган жиноятлар тўғрисидаги ишлар бўйича гумон қилинувчи, айбланувчи билан ярашган тақдирда жиноят иши ушбу ЖПКнинг 62-бобида белгиланган тартибда суд томонидан айблилик ҳақидаги масала ҳал қилинмасдан тугатилиши мумкинлиги белгиланган.
Суд, жабрланувчи Х.Утаев ва жабрланувчи Ш.Сайдалиевнинг қонуний вакили Р.Файзиев ҳамда гумон қилинувчи Ш.Зуфаровнинг ярашув тўғрисидаги аризаларини ўрганиб ҳамда Чилонзор туман прокурорининг ёрдамчиси Ш.Ўткиров, гумон қилинувчи Ш.Зуфаров ва унинг ҳимоячиси Ю.Хасанов, жабрланувчи Х.Утаев ва жабрланувчи Ш.Сайдалиевнинг қонуний вакили Р.Файзиев ўзаро ярашганлиги муносабати билан жиноят ишини айблилик масаласини ҳал қилмасдан туриб тугатиш ҳақида билдирган фикрларини эшитиб, Ш.Зуфаровнинг муқаддам судланмаганлигини, айбига иқрорлигини, оилада ягона боқувчи эканлигини ва етказилган зарарларнинг тўлиқ қопланганлигини, гумон қилинувчи томонидан жабрланувчиларuа бирон-бир тазйиқ бўлмаганлигини, ярашув уларнинг ўзаро хоҳишлари билан ихтиёрий бўлганлигини эътиборга олиб ва Ўзбекистон Республикаси ЖК 109-моддаси 2-қисмида назарда тутилган жиноят ярашувга тушиши сабабли Ўзбекистон Республикаси ЖКнинг 661-моддасига мувофиқ Ш.Зуфаровни жиноий жавобгарликдан озод қилиб ва унга нисбатан юритилган жиноят ишини айблилик масаласини ҳал қилмасдан туриб Ўзбекистон Республикаси ЖПК 84-моддасининг 4-қисмига асосан ярашганлик муносабати билан тугатишни лозим деб топди.

Шунингдек, жабрланувчи Х.Утаев ва жабрланувчи Ш.Сайдалиевнинг қонуний вакили Р.Файзиевга Ўзбекистон Республикаси ЖПК 583-моддасининг 5-қисмига асосан, ушбу ярашув суд томонидан тасдиқлангандан сўнг улар мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтириш лозимлигини қайд этади.

Ўзбекистон Республикаси ЖПК 585-586-моддаларига амал қилиб, суд
А Ж Р И М 
  Қ И Л Д И:
Гумон қилинувчи Зуфаров Шерзод Шавкат ўғли Ўзбекистон Республикаси ЖК 661-моддасига мувофиқ Ўзбекистон Республикаси ЖК 266-моддаси 1-қисмида кўрсатилган жинояти учун жиноий жавобгарликдан озод қилинсин ва унга нисбатан жиноят иши Ўзбекистон Республикаси ЖПК 84-моддасининг 4-қисмига асосан тугатилсин.

Жабрланувчи Утаев Хуршид Хамзаевич ва жабрланувчи Сайдалиев Шухрат Холматжоновичнинг қонуний вакили Файзиев Ривожиддин Алохиддиновичга, ЖПК 583-моддаси тартибида, мазкур иш бўйича иш юритишни қайта тиклаш юзасидан илтимоснома бериш ҳуқуқи йўқолган деб ҳисоблансин.


Ажрим устидан ўн сутка ичида норози томонлар жиноят ишлари бўйича Тошкент шаҳар судига апелляция тартибида хусусий шикоят ёки протест билдириши мумкин.

Раислик қилувчи,  судья:




О.Мухаммадиев
Аслига тўғри:
